
ABSTRAK 

Penggunaan kawasan tanah lapang mencerminkan kualiti kehidupan sesebuah 

masyarakat dan menjadi penentu status kemampanan sesebuah kawasan komuniti. 

Penyediaan tanah lapang merupakan elemen penting dalam merangka pelan 

perancangan bagi setiap pembangunan terutama pembangunan skim perumahan untuk 

memenuhi keperluan populasi penduduk yang semakin bertambah untuk memiliki 

rumah kediaman. Manfaat kualitatif telah dibuktikan melalui banyak kajian dengan 

penyediaan kawasan tanah lapang yang telah memberi sumbangan dari segi kesihatan, 

sosial, ekonomi dan kesejahteraan masyarakat seterusnya dapat mempertingkatkan 

kualiti kehidupan masyarakat dan kualiti persekitaran. Namun jika tanah lapang 

disalah guna, ia tidak mencapai matlamat seratus peratus penyediaannya sebagai 

kawasan tanah lapang dan memberi kesan untuk menikmati manfaatnya kepada 

komuniti setempat. Oleh itu, kajian ini mengkaji isu pengunaan tanah lapang dalam 

radius 5 km dari Bandar Taiping. Kajian kualitatif ini menggunakan teknik 

pengumpulan data secara temubual dengan sepuluh responden yang terdiri daripada 

pegawai dari agensi pelaksana dasar di peringkat kerajaan tempatan. Dalam kajian ini, 

semua responden yang dipilih telah dikenalpasti dan teknik persampelan bertujuan 

digunakan. Pengumpulan data diperolehi melalui kaedah temu bual dan juga lawatan 

ke kawasan kajian. Analisis kajian menunjukkan berlaku fenomena salah guna tanah 

lapang dalan skop persempadanan kajian. Sembilan faktor iaitu kelewatan proses 

pewartaan, maksud pewartaan, kekurangan peruntukkan PBT, pematuhan terhadap 

polisi tanah lapang oleh pemaju, tanah lapang tidak ekonomik, bentuk dan saiz, 

struktur tanah yang tidak sesuai, kepincangan penentuan lokasi semasa kelulusan pelan 

perancangan dan kesesuaian tanah bersempadan yang dibuat. Kajian telah dikenalpasti 

turut menyumbang kepada punca berlakunya salah guna tanah lapang, cadangan 

penyelesaian dan penambah baikan. Dalam kajian ini, diharap dapat memenuhi 

keperluan penduduk seiring dengan proses urbanisasi dan kepesatan pembangunan 

bagi membendung berlakunya fenomena salah guna tanah lapang yang dihadapi pada 

masa hadapan.  

ABSTRACT 

The usage of the open land reflects the quality of life of a community and 

determinant of the sustainability status of a community area. The provision of open 

space is an important element in formulating a planning plan for each development, 

especially the development of housing schemes to meet the growing population. 

Qualitative benefits have been proven through many studies with the provision of open 

land that has contributed in terms of health, social, economic and social welfare 

subsequently improve the quality of life of the community and the quality of the 

environment. However, it does not achieve the goal of one hundred percent preparation 

as open land area and has the effect of enjoying its benefits to the local community if 

open land is misused. Therefore, this study examines the issue of open land use within 

a radius of 5 km from Taiping City. This qualitative study uses data collection 

techniques by the interviews with various respondents consisting of officials from 

policy implementing agencies at the local government level. In this study, all selected 

respondents were identified and used purposeful sampling techniques. Data collection 

was obtained through interview methods as well as visits to the study area. The 

analysis of the study shows that there is a phenomenon of land abuse in the scope of 

the study. Nine factors, namely delays in the gazetting process, the purpose of 

gazetting, lack of local authority allocation, compliance with open land policy by the 

developer, uneconomical open space, shape and size, inappropriate land structure, 

location defects during planning plan approval and boundary land suitability made. 

Studies have been identified as contributing to the causes of open land misuse, 

proposed solutions and improvements. In this study, it is hoped to meet the needs of 

the population in line with the process of urbanization and rapid development to curb 

the occurrence of the phenomenon of open land abuse faced in the future. 

BAB 1  

 

 

PENGENALAN 

1.1 Pendahuluan 

Takrifan tanah lapang mengikut perundangan Akta Perancangan Bandar dan 

Desa 1976 (Akta 172) Merujuk kepada subseksyen 2(1) (Pindaan) 1995. Akta (A933), 

Seksyen 2(f). adalah :- 

”mana-mana tanah samada yang dikepong atau tidak yang dikhas atau direzabkan 

untuk dikhaskan keseluruhannya atau sebahagiannya sebagai suatu taman bunga 

awam, taman awam, padang sukan dan rekreasi awam atau sebagai suatu tempat 

awam”  

Tanah lapang dan kawasan rekreasi secara langsung dan tidak langsung 

memberi implikasi dan mempengaruhi gaya hidup komuniti masyarakat setempat. 

Sungguhpun pelaksanaan dasar dan piawaian perancangan telah digubal serta 

diaplikasi di setiap peringkat perancangan pembangunan, masih terdapat pelbagai isu 

ditimbulkan seperti:-  

a) Terdapat perbezaan peratusan penyediaan tanah lapang yang disyaratkan untuk 

pembangunan di setiap kawasan Pihak Berkuasa Tempatan.  

b) Penyediaan tanah lapang bagi permohonan cadangan pembangunan sesuatu 

kawasan hanya memenuhi keperluan untuk mendapatkan kelulusan Kebenaran 

Merancang.  

c) Lokasi tanah lapang yang ditentukan tidak sesuai dan penyediaannya tidak 

mencukupi.  

d) Terdapat tanah lapang yang tidak diwartakan setelah mendapat kelulusan pelan 

kebenaran merancang dari PBT dan kelulusan tanah dari PBN.  

 

e) Tanah lapang yang dibangunkan untuk aktiviti-aktiviti lain terutamanya 

kemudahan masyarakat dan infrastruktur.  

 

f) Lot kawasan lapang yang tidak ekonomik untuk dibangunkan bagi maksud 

kawasan rekreasi dari segi bentuk dan keluasan. 

 

g) Permohonan pembangunan berskala kecil dikecualikan daripada menyediakan 

kawasan lapang kerana keluasan pembangunan tidak tertakluk kepada syarat 

yang dikenakan.  

Jabatan Perancangan Bandar dan Desa Semenanjung Malaysia (JPBD SM) 

telah mengkaji semula dan menambah baik Garis Panduan Perancangan Tanah Lapang 

dan Rekreasi yang disediakan pada tahun 2000 (JPBD: 7/2000) dengan menerbitkan 

Garis Panduan Perancangan Tanah Lapang dan Kawasan Rekreasi edisi 2013. 

1.1.1 Dasar Penyediaan Tanah Lapang  

Dasar-dasar sedia ada berkaitan perancangan dan penyediaan tanah lapang 

awam adalah:  

i. Skim-skim pembangunan tanah perlu memperuntukkan sekurang-kurangnya 

10 peratus daripada keluasan kawasan pembangunan sebagai tanah lapang 

awam.  

ii. Semua tanah lapang yang ditetapkan di dalam pelan susun atur pembangunan 

yang telah diluluskan oleh Pihak Berkuasa Perancang Tempatan (PBPT) perlu 

diserahkan kepada PBN dan diwartakan mengikut peruntukan di bawah 

Seksyen 62, Kanun Tanah Negara (KTN)  

iii. PBN perlu mengambil langkah-langkah bagi merizab dan mewartakan tanah 

lapang awam yang dicadangkan di dalam rancangan pemajuan mengikut 

peruntukan di bawah Seksyen 62, KTN.  

iv. Rizab-rizab tanah lapang awam sedia ada perlu dikekalkan dan tidak boleh 

dibangunkan untuk tujuan kemudahan awam lain atau untuk kegunaan 

pembangunan guna tanah lain.  

Untuk mencapai pembangunan yang seimbang dan mengurangkan implikasi 

pembangunan kepada persekitaran dasar penyediaan kuantiti 10 peratus kawasan 

lapang bagi projek skim pembangunan merupakan mekanisma yang sangat penting 

bagi kawalan perancangan dan pematuhan kepada garis panduan, piawaian dan syarat-

syarat perancangan.oleh Pihak Berkuasa PerancanganTempatan. Dengan ini pemaju 

hartanah perlu mematuhi dasar 10 peratus yang telah ditetapkan serta membuat 

penyerahan segera kawasan lapang yang telah siap dibina dalam skim pembangunan 

kepada Pihak Berkuasa Tempatan untuk diwartakan. Kerjasama pemaju dan Pihak 

Berkuasa Tempatan adalah perlu untuk menjamin hak masyarakat terhadap pengunaan 

tanah tersebut sebagai kawasan lapang awam serta menghalang tanah tersebut daripada 

risiko dibangunkan.  

1.2 Penyataan Masalah 

Tanah yang diperuntukkan sebagai kawasan tanah lapang mempunyai senario 

yang berbeza. Ada kawasan tanah lapang yang telah diwartakan, ada pula kawasan 

tanah lapang yang belum diwartakan. Terdapat juga kes di mana kawasan tanah lapang 

yang telah diwartakan telah dibatalkan wartanya dan diluluskan untuk pembangunan 

komersial seperti skim perumahan dan perniagaan. Terdapat juga kawasan tanah 

lapang yang menjadi milik pihak pemaju iaitu semasa sesuatu sekim pembangunan 

diluluskan tanah tersebut dikeluarkan hakmilik untuk dibangunkan sebagai kawasan 

rekreasi dan riadah bagi manafaat penduduk yang menyertai skim perumahan tersebut.   

Dalam kes Lee Freddie & Ors v. Majlis Perbandaran Petaling Jaya [1994] 3 

MLJ 640, mahkamah memutuskan bahawa disebabkan kawasan lapang itu sebenarnya 

adalah tanah milik pemaju (walaupun telah sengaja dibiarkan oleh pemiliknya tinggal 

kosong untuk sekian waktu bagi membolehkan penduduk tempatan menggunakannnya 

sebagai tempat riadah), pemilik berkenaan tetap berhak untuk memajukannya pada 

bila-bila masa, (Salleh Buang, 2014).  

Walaupun penyediaan tanah lapang menjadi suatu hasrat murni dalam 

pembangunan sesuatu kawasan untuk faedah dan keselesaan komuniti setempat 

sebagai tempat riadah ,namun berkemungkinan terdapat sebahagian daripadanya telah 

disalah guna dengan aktiviti selain dari maksud penyediaan dan pewartaannya. 

1.3 Persoalan Kajian  

Sebagai panduan asas bagi tujuan merasionalkan yang meliputi keseluruhan 

kajian persoalan-persoalan kajian adalah penting diwujudkan. 

Persoalan-persoalan kajian ini adalah seperti berikut:  

i. Apakah permasalahan penggunaan tanah lapang dalam skop kajian radius 5 km 

dari pusat Bandar Taiping. 

ii. Apakah faktor-faktor kekangan dan cabaran serta perundangan yang memberi 

impak serta mempengaruhi perancangan dan kaedah penyelesaian masalah 

penggunaan tanah lapang dalam skop kajian radius 5 km dari pusat Bandar 

Taiping.   

1.4 Matlamat Kajian 

Matlamat kajian ini dijalankan adalah untuk mengenalpasti kawasan tanah 

lapang dan tahap penggunaan yang dilakukan oleh pihak yang dipertanggungjawabkan 

ke atas tanah lapang tersebut sebagai kawasan kemudahan riadah dan rekreasi 

masyarakat atau komuniti setempat. Kajian permasalahan ini juga adalah untuk 

mengenalpasti punca-punca serta faktor berlakunya permasalahan, kekangan atau 

halangan serta implikasi yang dihadapi dari agensi yang terlibat berkaitan penggunaan 

tanah lapang. 

1.5 Objektif Kajian 

Dengan menjalankan kajian ini dijangka beberapa matlamat objektif kajian 

dapat dicapai seperti berikut:- 

i. Mengenalpasti tanah-tanah lapang dalam radius 5 km dari pusat Bandar 

Taiping.  

ii. Mengenalpasti penggunaan tanah-tanah lapang dalam radius 5 km dari pusat 

Bandar Taiping. 

iii. Mengenalpasti faktor permasalahan yang wujud terhadap penggunaan tanah-

tanah lapang dalam radius 5 km dari pusat Bandar Taiping. 

1.6 Skop Kajian 

Kajian ini difokuskan dalam lingkungan 5 km dari pusat Bandar Taiping yang 

melibatkan agensi kerajaan yang bertanggungjawab secara langsung di dalam 

pengurusan dan penggunaan tanah lapang di daerah Larut Matang iaitu Majlis 

Perbandaran Taiping. Kajian ini melibatkan pengumpulan data-data tanah lapang yang 

ada di agensi berkaitan dalam radius lingkungan 5 km dari pusat Bandar Taiping. 

1.7 Kepentingan Kajian 

Kajian ini akan dapat memberi manfaat kepada pihak berkuasa tempatan dan 

Kerajaan Negeri di dalam mengenalpasti kaedah-kaedah yang terbaik bagi 

penggunaan tanah lapang. Penggunaan tanah lapang adalah sesuatu yang memberi 

manafaat kepada komuniti masyarakat setempat. Pengurusan dan penggunaan tanah 

lapang yang mempunyai kemudahan yang secukupnya adalah sesuatu yang perlu bagi 

mewujudkan suasana kelastarian yang dapat melahirkan gaya hidup komuniti 

masyarakat sejahtera dan sihat.  

Selain dari itu hasil kajian ini diharapkan dapat dijadikan panduan dan juga 

rujukan kepada agensi-agensi kerajaan seperti Pihak Berkuasa Tempatan dan Pejabat 

Daerah dan Tanah untuk memperhalusi penguatkuasaan undang-undang, dasar dan 

polisi sedia ada agar dapat menambah baik prosedur dan polisi dari masa ke semasa. 

Bagi tujuan merancang, penyediaan kawasan tanah lapang yang bersesuaian 

merupakan elemen penting agar dapat memaksimumkan penggunaannya sebelum 

kelulusan sesuatu projek skim perumahan diluluskan.  

Berdasarkan objektif di atas, diharapkan juga kajian ini memberi manfaat 

kepada pihak-pihak yang terbabit secara langsung : 

i. Pentadbiran Kerajaan Negeri 

Dengan mengenalpasti lokasi tanah lapang yang tidak digunakan akan 

memudahkan pihak kerajaan menetapkan dan merangka dasar atau polisi bagi 

memastikan penggunaan dan pembangunan tanah secara maksimum dilaksanakan 

oleh agensi pentadbiran daerah berdasarkan kajian terhadap punca-punca dan faktor 

penyebab tanah lapang tidak dapat digunakan dan juga kajian terhadap dasar-dasar, 

polisi dan undang-undang yang terpakai pada masa kini. Mendapat maklumbalas dari 

agensi bekaitan penggunaan tanah lapang serta mengenalpasti lokasi kawasan tanah 

lapang yang strategik. 

ii. Agensi Kerajaan Negeri dan Daerah 

Kajian ini boleh membantu agensi-agensi seperti Pihak Berkuasa Tempatan 

dan Pejabat Tanah dan Daerah untuk mengkaji semula prosedur dan proses-proses 

sedia ada di dalam menangani permasalahan yang timbul berkaitan dengan 

penggunaan tanah lapang agar dapat menambah baik prosedur dan polisi dari masa ke 

semasa. Kajian ini juga melihat punca dan permasalahan penggunaan tanah lapang dari 

perspektif jabatan kerajaan yang dapat memberikan pandangan dari sudut berbeza 

tentang keberkesanan dan penambahbaikkan proses sedia ada. 

iii. Masyarakat 

Hasil kajian ini memberi ruang dan peluang kepada komuniti masyarakat 

setempat untuk menikmati gaya hidup yang sejahtera dan sihat dengan mematuhi 

perlaksanaan garis panduan yang ditambah baik agar dapat memberikan keselesaan 

dan keselamatan kepada mereka dari kacau gangu akibat dari fenomena tanah lapang 

yang tidak digunakan.  

1.8 Metodologi Kajian 

Kaedah kajian tinjauan merupakan kaedah penyelidikan yang mengumpul data 

atau maklumat secara terus dari subjek kajian atau responden. Kaedah kajian ini dipilih 

kerana ianya dapat mengumpul data secara terus dan juga tidak memerlukan tempoh 

masa yang lama bagi pengumpulan data. Kajian ini merupakan kajian kes yang 

bertujuan bagi mengenalpasti punca dan permasalahan tanah lapang radius 5 km dari 

pusat Bandar Taiping serta mengkaji perlaksanaan undang-undang, dasar, peraturan 

dan polisi sedia ada di dalam menangani isu-isu tanah lapang. Penulisan ini 

merangkumi beberapa peringkat kajian sebagaimana berikut : 

i. Peringkat Kajian Awalan 

 

ii. Peringkat Pengumpulan Data 

 

iii. Peringkat Analisis Kajian 

 

iv. Peringkat Kesimpulan Dan Cadangan 

Kaedah kajian yang bersesuaian amat penting bagi setiap pengkaji mencapai 

objektif dan matlamat kajiannya (Chua Yan Piaw, 2014). Kajian ini bertujuan bagi 

melihat keberkesanan kaedah penggunaan tanah lapang yang telah dilaksanakan oleh 

agensi kerajaan di daerah Larut Matang,Taiping dan juga mengenalpasti cabaran yang 

dihadapi untuk memaksima penggunaan tanah lapang tersebut. Secara ringkasnya 

hubungkait metodologi dalam kajian adalah seperti rajah 1.1:- 

PENGENALPASTIAN MASALAH 

 

Mengenal pasti masalah, objektif kajian, skop kajian, kepentingan kajian serta 

metodologi kajian.  

 

Peringkat Awalan 

KAJIAN LITERATUR 

Menjelaskan tentang definasi tanah lapang. 

Menghuraikan faktor-faktor yang menghalang serta mempengaruhi penggunaan 

tanah lapang 

Pengenalpastian kaedah penyelesaian penggunaan tanah lapang. 

 

Peringkat Pengumpulan data 

PENGUMPULAN DATA 

DATA PRIMER 

  Temu bual dengan pegawai di Majlis Perbandaran Taiping. 

Lawatan tapak lot-lot tanah lapang yang terlibat 

DATA SKUNDER 

Mendapatkan bahan rujukan yang berbentuk laporan-laporan ,carta aliran 

kerja, pekeliling-pekeliling kerajaan dan dokumen-dokumen, rujukan 

undang-undang dankeputusan kerajaan di Majlis Perbandaran Taiping. 

 

Peringkat analisis 

ANALISIS DATA 

Analisis kualitatif digunakan bagi memproses data-data 

 

 

Peringkat kesimpulan dan cadangan 

 

CADANGAN DAN KESIMPULAN 

Cadangan dikemukakan dan merumuskan kajian 

Rajah 1. 1 Peringkat-peringkat metodologi kajian. 

Sumber : Pengkaji (2020)  

Rajah 1.1 menerangkan tentang peringkat-peringkat metodologi kajian di 

dalam menyempurnakan penyelidikkan bagi mencapai matlamat dan objektif kajian. 

Ianya bermula dari peringkat awalan yang meliputi mengenalpasti masalah, 

menetapkan objektif, skop, kepentingan kajian, metodologi dan kajian literatur bagi 

menyokong penyelidikan yang dibuat oleh pengkaji. 

Peringkat pengumpulan data melibatkan kaedah-kaedah tertentu seperti kaedah 

temubual, soal selidik, lawatan tapak dan sebagainya yang diguna pakai bagi 

mendapatkan data-data untuk mencari jawapan kepada persoalan kajian dan 

seterusnya menilai tahap pencapaian objektif kajian melalui sumber-sumber data 

primer dan data sekunder.  

Peringkat analisis data melibatkan analisis kajian melalui data-data primer 

yang diperolehi dan disokong oleh data-data sekunder bagi memperkukuhkan lagi 

hasil keputusan kajian. Perbincangan dibuat berdasarkan analisis data-data yang ada, 

dijelaskan sama ada di dalam bentuk jadual, gambarajah, pernyataan atau dialog 

langsung.  

Peringkat kesimpulan dan cadangan menerangkan dalam bentuk huraian dari 

analisis data yang didapati sama ada objektif kajian tercapai atau sebaliknya, 

pendedahan terhadap limitasi kajian serta cadangan penambahbaikkan dan kajian 

lanjutan juga ditunjukkan sebelum satu rumusan akhir dibuat meliputi keseluruhan 

kajian yang dijalankan.  

Khusus bagi kajian ini, pengkaji ingin lebih mengetahui permasalahan yang 

berlaku terhadap tanah lapang terutama dari aspek penggunaan dan pembangunanya, 

maka kajian berbentuk kualitatif lebih sesuai digunakan. Kajian ini bukan bersifat 

eksperimental tetapi lebih menjurus kepada kajian kes berbentuk ilmiah yang 

menumpukan kepada kumpulan individu atau organisasi tertentu (Norhidayah Md 

Yunus, 2014).  



11 

Data-data penyelidikan diperolehi melalui kaedah temu bual yang 

memfokuskan kepada penerangan dan kefahaman terhadap respondan yang tertumpu 

pada satu unit kecil sosial seperti pemilihan responden yang telah ditentukan 

kategorinya, lokasinya, perjawatannya dan lain-lain lagi berdasarkan kes yang dikaji 

(Norhidayah Md Yunus, 2007).  

1.8.1 Reka Bentuk Kajian  

Norhidayah Md Yunus (2007) menjelaskan bahawa rekabentuk kajian perlu 

dibangunkan terlebih dahulu agar pengkaji dapat lebih memahami tentang persoalan 

penyelidikan serta menentukan kaedah terbaik untuk mencapai objektif kajian. 

Rekabentuk kajian secara diskriptif dibuat agar satu penerangan yang sistematik 

mengenai fakta dan ciri-ciri suatu populasi, bidang kajian, persampelan penyelidikan 

dibuat secara tepat. Khusus bagi kajian ini, pengkaji ingin lebih mengetahui 

permasalahan yang berlaku semasa pelaksanaan prosedur-prosedur pengurusan tanah 

terbiar, maka kajian berbentuk kualitatif lebih sesuai digunakan.  

Objektif pertama kajian bagi melihat kepada kaedah-kaedah penyelesaian 

permasalahan penggunaan tanah lapang radius 5 km dalam kawasan operasi Majlis 

Perbandaran Taiping. 

Objektif kedua kajian menjurus kepada melihat kepada faktor-faktor halangan 

terhadap penggunaan tanah lapang di dalam kawasan operasi Majlis Perbandaran 

Taiping menurut perspektif jabatan.  

1.8.2 Pengumpulan Data  

Data-data penyelidikan diperolehi melalui kaedah temu bual yang 

memfokuskan kepada penerangan dan kefahaman terhadap respondan yang tertumpu 

pada satu unit kecil sosial seperti pemilihan responden yang telah ditentukan 

kategorinya, lokasinya, perjawatannya dan lain-lain lagi berdasarkan kes yang dikaji 

(Norhidayah Md Yunus, 2007). Pemilihan kaedah yang bersesuaian bagi pengumpulan 

data adalah penting bagi merealisasikan pencapaian objektif dan matlamat kajian iaitu 

bagi menambah baik kaedah pengurusan tanah lapang sedia ada di Majlis Perbandaran 

Taiping. Di dalam penyelidikan penulis, responden adalah terdiri dari pegawai-

pegawai di Majlis Perbandaran Taiping. Pengumpulan data terbahagi kepada data 

primer dan data sekunder. 

1.8.3 Pengumpulan Data Primer 

Bagi mendapatkan data primer, kaedah temu bual secara bersemuka digunakan 

dan juga lawatan tapak. Kaedah temu bual ini dipilih adalah kerana kadar tindakbalas 

adalah lebih baik dan penulis dapat memandu secara langsung responden untuk 

memberikan maklumbalas sebagaimana yang dikhendaki. Menurut Chua Yan Piaw 

(2014), kaedah temu bual merupakan satu interaksi di antara dua pihak bagi 

mendapatkan data. Melalui temu bual ini juga,maklumat maklumat tambahan seperti 

fakta-fakta tentang kejayaan, faktor-faktor halangan berkaitan penggunaan tanah 

lapang dapat diketahui dan diperjelaskan oleh responden.  

i. Lawatan tapak  

Lawatan tapak dibuat bagi mengetahui bagaimana keadaan tanah lapang terbiar 

dari segi maklumat seperti keadaan fizikal tanah, kedudukkan tanah dan keadaan 

persekitarannya.  

ii. Kaedah Temu bual  

Pengumpulan data mengunakan kaedah temu bual terdapat tiga (3) jenis iaitu 

temu bual berstruktur, temu bual semi struktur dan temu bual tidak berstruktur (Chua 

Yan Piaw, 2014).  

a) Temu bual berstruktur dibuat secara formal, senarai soalan disediakan dengan 

teliti dan setiap soalan perlu dijawab oleh responden. Temu bual berstruktur 

ini mempunyai soalan yang sama bagi setiap responden bertujuan agar dapat 

memberi rangsangan yang serupa kepada semua responden supaya data-data 

yang didapati dapat dibezakan dengan tepat. Setiap soalan yang dibuat mestilah 

membawa maksud yang sama bagi setiap responden dan setiap responden juga 

mempunyai kefahaman yang sama pada setiap soalan yang dikemukakan. 

Pengkaji tidak memberikan apa-apa penjelasan kepada responden semasa 

temubual dijalankan.  

b) Temu bual semi struktur. Merupakan kaedah temu bual gabungan di antara 

temu bual berstruktur dan temu bual tidak berstruktur. Ada soalan-soalan 

formal dan penemu bual boleh menyoal balas responden semasa temu bual 

dijalankan dengan soalan-soalan spontan bagi mendapatkan data atau 

maklumat lebih lanjut. Wujud galakan atau dorongan minimum dari penemu 

bual kepada responden agar dapat memberikan jawapan yang lebih tepat.  

c) Temu bual tidak berstruktur. Kaedah temu bual yang dijalankan secara spontan 

dan penemu bual bebas mengutarakan pelbagai soalan mengikut situasi dan 

individu yang ditemu bual.  

Pengkaji memilih kaedah temu bual secara gabungan di antara semi struktur 

dan tidak berstruktur, di mana soalan-soalan temu bual telah disediakan sebelum sesi 

perjumpaan dibuat dan soalan-soalan yang dikemukakan ada yang menjurus kepada 

jawapan bagi persoalan kajian, ada yang tertumpu kepada pandangan dan pendapat 

profesional dan ada yang menentukan kelayakan pegawai yang menjadi responden. Di 

samping itu juga, pengkaji akan menjalankan temu bual secara fleksibel serta 

pertanyaan balas kepada responden bagi mendapatkan tambahan maklumbalas serta 

memastikan sampel kajian dapat atau berupaya memberikan data-data yang 

dikhendaki pengkaji. Bagi objektif pertama, pengkaji ingin mengetahui prestasi 

pelaksanaan pembangunan tanah lapang terbiar yang sedia ada di jabatan-jabatan 

persampelan pilihan manakala bagi objektif kedua, kajian tertumpu kepada melihat 

faktor-faktor cabaran dan halangan yang dihadapi oleh para respondan semasa 

melaksanakan pembangunan tanah lapang terbiar ini agar sistem penyampaian 

perkhidmatan kerajaan dapat terus dipertingkatkan dari masa ke semasa. 

Chua Yan Piaw (2014) menjelaskan soalan temu bual mempunyai tiga (3) 

bentuk iaitu soalan utama, soalan tambahan dan soalan penerokaan. Soalan utama 

berbentuk soalan struktur yang membantu pengkaji mencapai objektif kajian.  

Soalan tambahan bertujuan bagi mengesahkan maklum balas yang diberikan 

oleh responden berdasarkan kredibilitinya dan tanggungjawabnya. Soalan penerokaan 

lebih menjurus kepada soalan tidak berstruktur yang dikemukakan secara spontan oleh 

penyelidik bagi mendapatkan maklumbalas yang lebih tepat ataupun data-data 

tambahan atau sokongan. Kajian ini menggunakan gabungan ketiga-tiga jenis soalan 

di atas di mana pengkaji memerlukan data-data dan maklumat-maklumat tambahan 

dan sokongan untuk menyempurnakan analisa dan rumusan kajian. Borang temu bual 

yang tersusun dan teratur dengan format-format yang tertentu memudahkan pengkaji 

untuk menganalisa data dan seterusnya mengenalpasti tahap pencapaian objektif 

kajian serta membuat rumusan hasil dari analisa data-data yang diperolehi (Nurul 

Izzati Tarmizi, 2015)  

Set soalan temu bual disediakan sebanyak satu (1) set bagi Majlis Perbandaran 

Taiping yang mengandungi lima belas (15) soalan, Set soalan temu bual ini 

mengandungi tiga (3) bahagian di mana bahagian-bahagian tersebut adalah seperti 

berikut :-  

a) Bahagian A berkaitan maklumat tentang latar belakang responden yang akan 

menentukan samada responden adalah seorang yang layak untuk ditemu bual 

(Norhidayah Md Yunus, 2014). Kelayakkan seseorang responden yang ditemu 

bual amatlah penting bagi menentukan kesahihan maklumat, kebolehpercayaan 

maklumat dan juga data-data yang diberi adalah betul dan tepat. Maklumat 

latar belakang responden ini dapat membantu pengkaji untuk membuat 

rujukkan silang sekiranya berlaku pencanggahan pendapat yang disebabkan 

perbezaan tanggungjawab bagi penggunaan tanah lapang .  

b) Bahagian B adalah soalan-soalan yang dirangka bagi mencapai objektif 

pertama iaitu mengkaji sejauh mana pembabitan dan peranan Majlis 

Perbandaran Taiping terhadap penggunaan tanah lapang. Bahagian B ini lebih 

menumpukan kepada pengumpulan data-data berbentuk kaedah pelaksanaan, 

kaedah pengesanan lot-lot tanah lapang dan tahap penggunaan tanah lapang.  

c) Bahagian C lebih tertumpu kepada mengkaji faktor-faktor yang memainkan 

peranan bagi menjayakan penggunaan tanah lapang dan faktor-faktor yang 

mengekang penggunaan tanah lapang yang seterusnya akan menjadi 

permasalahan kepada komuniti masyarakat setempat dan pihak kerajaan. 

Bahagian ini juga mengkaji tentang jenis aktiviti-aktiviti yang akan 

dilaksanakan bagi penggunaan tanah lapang dan siapakah yang mempengaruhi 

di dalam menentukan kejayaan bagi penggunaan tanah lapang. 

iii. Pemilihan Sampel Kajian  

Sampel kajian atau responden adalah terdiri dari individu-individu yang 

terlibat secara langsung dengan perancangan dan pengurusan tanah lapang dalam 

operasi Majlis Perbandaran Taiping. Dalam kajian ini, semua responden yang dipilih 

telah dikenalpasti dan teknik persampelan bertujuan digunakan. Iaitu pemilihan 

sampel kajian telah ditetapkan dengan ciri-ciri tertentu dan bukan secara rawak (Chua 

Yan Piaw, 2014). Responden ini adalah terdiri dari para pegawai kerajaan seramai 10 

orang dari Majlis Perbandaran Taiping .Kod responden yang akan digunakan bagi 

tujuan analisis data.  

1.8.4 Pengumpulan Data Sekunder  

Data sekunder diperolehi melalui akta-akta, undang-undang bertulis, kertas 

kertas minit, pembentangan kertas kerja, prosedur-prosedur, dokumen-dokumen 

seperti Kanun Tanah Negara, Undang-undang Kecil Majlis Perbandaran Taiping, Akta 

Kerajaan Tempatan, Garis Panduan Pembangunan Kawasan Brownfield Jabatan 

Perancang Bandar Dan Desa yang diperolehi dari jabatan-jabatan yang 

bertanggungjawab di dalam proses penyediaan dan penggunaan tanah lapang. Data-

data sokongan juga diperolehi dari jurnal-jurnal, buku-buku, artikel-artikel, akhbar, 

majalah, laman web dan sebagainya yang dapat memberikan maklumat berkaitan 

kajian yang dijalankan.  

1.8.5 Analisis Data  

Kajian akhir diperolehi melalui analisis maklumat dari data primer iaitu 

lawatan tapak, temubual dan dari data sekunder di sepanjang kajian ini dijalankan. 

Kaedah analisis kualitatif digunakan bagi menganalisa data primer yang dikumpul dari 

responden hasil dari soalan-soalan yang dikemukakan di mana huraian dan penjelasan 

terhadap jawapan-jawapan yang diperolehi lebih menjurus dari sudut pandangan, 

pemerhatian dan fokus kepada kumpulan tertentu. Perbezaan di antara analisis 

kualitatif dan analisis kuantitatif boleh dilihat dari bentuk soalan yang dikemukakan 

seperti ‘apakah’, ‘bagaimanakah’, ‘mengapakah’ untuk sesuatu fenomena kajian 

berbanding soalan yang berbentuk angka atau bilangan seperti‘berapakah’ yang 

biasanya digunapakai bagi analisis kualitatif yang memerlukan data numerikal dan 

ketepatan (Chua Yan Piaw, 2014). Kaedah kualitatif ini mempunyai tiga kaedah 

pengumpulan data iaitu temubual tidak berstruktur, pemerhatian dan soal selidik 

berbentuk esei dan mempunyai bilangan subjek yang kecil. Chua Yan Piaw (2014). 

Dalam kajian ini, pengkaji memilih kaedah kualitatif bagi pengumpulan data 

berdasarkan kaedah temubual yang lebih bersifat terbuka untuk mendapatkan 

pandangan bagi menambah baik kaedah pembangunan tanah tanah lapang yang sedia 

ada. Pengumpulan data yang diperolehi melalui jawapan yang diberikan oleh para 

responden dan maklumat yang diperolehi hasil dari setiap soalan temu bual akan 

digabungkan, dikombinasikan, segala maksud yang ingin disampaikan oleh responden 

akan difahami, diperjelaskan dan dipersembahkan dalam bentuk jadual, gambar rajah, 

huraian dan penerangan. Rangka jangkamasa dan proses perancangan kajian seperti 

yang ditunjukkan dalam jadual 1.1 berikut   

Jadual 1. 1 Rangka Jangkamasa dan Proses Perancangan Kajian 

Sumber pengkaji 2020 

1.9 Susun Atur Bab 

Pembahagian tesis ini mengandungi lima bab iaitu bab pengenalan dan 

metodologi kajian, bab kajian literatur berkaitan pengurusan tanah lapang, bab analisa 

data dan bab kesimpulan serta cadangan dan kaedah-kaedah yang boleh dilaksanakan 

bagi mengatasi masalah dan penyelesaian pengunaan tanah lapang khususnya dalam 

ruang skop sempadan kawasan kajian. Setiap bab yang ditulis, akan diperincikan dan 

dijelaskan melalui perbincangan-perbincangan lanjut dan kombinasi bab-bab ini akan 

menghasilkan penulisan tesis berkaitan kaedah penyelesaian penggunaan tanah 

lapang. 

Bab pertama adalah pengenalan yang menerangkan tentang keseluruhan kajian 

yang dijalankan iaitu apa yang hendak dikaji, mengapa kajian ini perlu dilaksanakan 

dan apakah matlamat yang diharapkan dari kajian yang dilaksanakan. Melalui bab 

pertama penulis menjelaskan mengenai penyataan masalah bagi menerangkan isu-isu 

berbangkit yang mempunyai motif bagi tujuan yang membolehkan kajian ini 

dilaksanakan bagi pencapaian pada akhir kajian turut ditetapkan melalui matlamat dan 

objektif kajian yang merangkumi skop kajian. Manfaat dari hasil kajian ini telah 

AKTIVITI (a) Tempoh Jangkamasa 

(Bulan) 

(b) Mengenalpasti masalah, penetapan objektif 

kajian 

1/2 

(c) Kajian literatur 1 

(d) Rekabentuk kajian, penetapan kaedah kajian 1 

(e) Pungutan data, kajian kes  2 

(f) Analisis data kajian, penemuan 1 

(g) Cadangan dan kesimpulan 1/2 

diterangkan dengan lebih terperinci yang dijelaskan melalui kepentingan kajian dan 

bahagian metodologi kajian. 

Bab kedua berkaitan bab kajian literatur. Kajian literatur ini menghuraikan 

tentang kajian-kajian yang pernah dilakukan oleh para pengkaji terdahulu berkaitan 

definasi tanah lapang, faktor-faktor kewujudan tanah lapang, kaedah pengurusan bagi 

menangani isu-isu tanah lapang. Sumber maklumat boleh diperolehi dengan merujuk 

kepada buku hasil penulisan dan juga pelbagai sumber lain seperti internet, kertas 

kerja, minit mesyuarat, pelbagai dokumen dan sebagainya. 

Bab ketiga membincangkan tentang kajian kes yang telah diambil iaitu 

perancangan dan pengurusan tanah lapang di dalam kawasan operasi Majlis 

Perbandaran Taiping. Kawasan kajian adalah dalam radius 5 km dari pusat Bandar 

Taiping yang terletak di Daerah Larut Matang, Perak. Kajian kes ini melibatkan pihak 

berkuasa tempatan iaitu Majlis Perbandaran Taiping. Perbincangan terperinci 

diperjelaskan bermula dengan latar belakang kawasan kajian, keluasan pentadbiran 

pihak berkuasa tempatan, pelan perancangan pemajuan kawasan, peranan dan fungsi 

agensi. Bagi membolehkan matlamat dan objektif kajian tercapai maka perlu diketahui 

data-data asas berkaitan dengan tanah lapang sedia ada dalam sempadan skop kajian 

yang ada di jabatan-jabatan ini dan bagaimana peranan yang dilaksanakan di dalam 

pengurusan tanah lapang ini. Kerja-kerja di lapangan yang dijalankan bagi 

mengenalpasti tanah-tanah lapang dari segi aspek lokasi tanah, keadaan tanah,struktur 

tanah dan faktor-faktor sekeliling yang mempengaruhi sesuatu kawasan tanah lapang. 

Bab keempat menerangkan mengenai kaedah dan analisis kajian yang 

dijalankan. Kaedah yang dipilih semasa mengumpul data primer dan kaedah yang 

digunakan bagi menganalisis data yang dikumpul akan diterangkan secara ringkas 

sebelum hasil analisis kajian yang diperoleh diterangkan. Perbincangan tertumpu 

kepada hasil analisis kajian yang didapati berdasarkan objektif kajian. Analisis kajian 

yang dijalankan berdasarkan kepada kaedah penyelesaian tanah lapang dalam 

lingkungan radius 5 km dari pusat Bandar Taiping. Analisis kajian bertumpu kepada 

faktor-faktor yang mendorong kepada berlakunya masalah tanah lapang, cabaran yang 

dihadapi oleh agensi-agensi kerajaan yang dipertanggungjawab terhadap pengurusan 

tanah lapang serta kekangan perundangan yang ada bagi mencari kaedah-kaedah 

penyelesaian penggunaan tanah lapang menurut perspektif agensi terbabit.  

Bab kelima menerangkan tentang penemuan dan pencapaian objektif kajian. 

Hasil analisis objektif kajian dihuraikan sama ada tercapai atau sebaliknya. Ianya juga 

mengandungi rumusan terhadap keseluruhan kajian yang dijalankan. Penulis akan 

menjelaskan penemuan serta dapatan kajian yang telah dirangka pada awal kajian yang 

berdasarkan daripada hasil analisis kajian yang telah dijalankan. Akhirnya penulis 

memberi cadangan-cadangan kaedah untuk penyelesaian masalah penggunaan 

kawasan tanah lapang berpandukan hasil analisis kajian yang telah dilaksanakan dan 

mencadangkan beberapa kajian lanjutan untuk pengkaji lain meneruskan kajian 

tentang asapek-aspek yang tidak dapat dilaksanakan melalui kajian ini kerana faktor 

limitasi kajian yang dihadapi. Sebagai penutup, satu kesimpulan lengkap dibuat 

tentang keseluruhan kajian yang telah dilaksanakan. 

